
TAKUAPEKISHTAKANSHU MISHINAIKAN

Ntshent utapan meshkananu stsheutshimaut tepentakau (WST) tshika tutamut utapan mehskananu nete

tsheut tshitamutakannnit Nutapineuant nuash ute pet Happy Valley - Goose Bay tsheitamutakant. Ume

utapan meshkanau eukuan eukuan nishtuau (Phase III) eanishkuapekashtet ume utapan meshkanau (TLH)

ishinikateu eukuan ume tshetshishtakanu eanishkuapekishtet ne utapan meshkanau nete itetshe mamit (East)

mak nete itetshe tshiuetint (West) tsheshapukisseueshimutakant ume utapan meshkanau (Phase I)  mak

(Phase II) ishinikateu. Ume anutshish miam nantutshissentakanu ne utapan meshkanau nete

kanantutshissentakant tshekuan nte ut Akamississit stsheutshimat mak nete ut Utauat stsheutshimat (CEAA).

Neme eshinantutshissentakant ne utapan meshkanau, nantutshissentakanipan tan tsheishi matentakuak ne

utapan meshkanau mishte mitshetitaui auentshent tsheapishtat umenu utapan meshkananu miam ntshent

tshentuiuit nte nutshimit kie tshekusseht nenua shipua kie shakaikana nte nutshimit.  Shash nene

tshishtakanipan ne mishinaikan kie shash nene itishaimukanipan ne akamississit stsheutshimau nenu

mishinaikannu nene Stshepishumua 2003.

Katshi tshishtakant ume mishinaikan itasheimuakanipan ne akamississit stsheutshimau kie tshitapatamupan

ne akamississit stsheutshimau katshi tshishtakannit umenu mishinaikannu. Kie eshk eka tshitshue nasht

mashten tshishueuetishutakant ne utapan meshkanau uatutakant minuat peikuau mashten tshitapatakanipan

nasht tshetshi eka pitteikant kie tshetshi eka nutepant tshekuan. Ne akamississit stsheutshimau (WST)

tshitapatamupan nenu mishinkaikannu nenu tsheishpish apashtakannit umenu utapan meshkananu kakusseht

mak kantuiuit auentshent tsheitapashtat umenu utapan meshkananu tshishtakanipan ume mishinaikan uipat

shikunut Uinishku- pishum etshishtauakant, 2003. 

Ntuentakanipan etitu tshetshi nantutshissentakant ume utapan meshkanau kie etitu tshetshi minu uauitakant

ntshent auentshent kakusseht mak ntshent auentshent tshentuiuit nte nutshimit umenu itamutakannitshi

utapan meshkananu ute tetaut mak nete mamit itetshe Labrador. Mitshet tshekuan uauitakanipan kie mitshet

tshekuannu eishi kukuetshitshemunanut tshekuan ume utapan meshkanau mitshet kau tshiuenimuakanipan

aimunnu auentshent. 

Umenu katshiuenimuakanit aimunnu uiauitakannit kantuiunanut mak kakussanut nete nutshimit nte itetshe

mamit Labrador umenua nashuk keuauitakanui tshekuanna eishi uauitakanipanni tshekuanna:

• Tshika mishte mitshetut akaneshaut tshetakushinit ute Labrador tsheui uapatakau nenu assinu;

• tshetshi tutakantshi eitapitik ne kauauapatakant assi;

• tan tshipa tshishat aieshkuishtakanu ume Labrador assinu tshemitshetit akaneshaut tsheui

uauapatakau umenu assinu;

• tsheuauitakant tan tshipa eishi tutakanu tshetshi tshishat tutakant ne tsheitapitik tshekuan;

• tan tsheititshitakant tshetshi pittshet akaneshaut tshetshi uauapatakau nenu assinu;

• tan tshipa ishitakuan nte meshkanat;

• ntshent auentshent tshenssentakau umenu eishi pempantakanit ume tsheitamutakant utapan

meshkanau; mak 

• kie mak tan tsheishi nmatentakuak ne mitshetinanutshi tshetakushinit akaneshaut katak ut kie tan

tsheishpish pittepant ne shuniau ute shtasssinat.




